
Татарстан Республикасы территориясендә автомобиль юллары һәм 
юл эшчәнлеге турында

          Татарстан Республикасы
ЗАКОНЫ

Татарстан Республикасы

 Дәүләт Советы тарафыннан

2009 елның 8 июлендә
кабул ителде

(2011 елның 18 апрелендәге 12-ТРЗ номерлы, 2012 елның 13 гыйнварындагы 3-ТРЗ номерлы, 2013 елның 11 апрелендәге 27-ТРЗ номерлы, 2015 елның 9 апрелендәге             18-ТРЗ номерлы, 2015 елның 9 октябрендәге 81-ТРЗ номерлы, 2016 елның                         7 маендагы 31-ТРЗ номерлы, 2016 елның 3 октябрендәге 80-ТРЗ номерлы,                  2018 елның 5 мартындагы 5-ТРЗ номерлы, 2018 елның 11 апрелендәге 21-ТРЗ номерлы, 2019 елның 1 мартындагы 14-ТРЗ номерлы Татарстан Республикасы законнары редакциясендә)
Әлеге Закон "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" 1999 елның 6 октябрендәге 184-ФЗ номерлы Федераль закон, "Россия Федерациясендә автомобиль юллары һәм юл эшчәнлеге турында һәм Россия Федерациясенең аерым закон актларына үзгәрешләр кертү хакында" 2007 елның             8 ноябрендәге 257-ФЗ номерлы Федераль закон, башка федераль законнар һәм Татарстан Республикасы законнары нигезендә Татарстан Республикасында автомобиль юлларыннан файдалануга һәм юл эшчәнлеген гамәлгә ашыруга бәйле барлыкка килә торган, Татарстан Республикасы дәүләт хакимияте органнарының һәм Татарстан Республикасында җирле үзидарә органнарының автомобиль юлларыннан файдалану һәм юл эшчәнлеген гамәлгә ашыру өлкәсендәге вәкаләтләрен гамәлгә ашыруга бәйле мөнәсәбәтләрне җайга сала.
Әлеге Законның гамәли көче, федераль әһәмиятле автомобиль юлларыннан һәм аларның участокларыннан тыш, Татарстан Республикасы территориясендә урнашкан автомобиль юлларына кагыла.
1 бүлек. Гомуми нигезләмәләр

1 статья. Әлеге Законның максатлары

Әлеге Законның максатлары түбәндәгеләрдән гыйбарәт:

юл эшчәнлеге өлкәсендә дәүләт идарәсен җайга салу;

Татарстан Республикасы территориясендә урнашкан автомобиль юлларының төзеклеген һәм үсешен тәэмин итү, аларның техник торышы дәрәҗәсен күтәрү чараларын эшләү;
юл эшчәнлеге өлкәсендә перспектив технологияләрне кертүгә, шулай ук әлеге тармакта Россия Федерациясе илкүләм стандартларын куллануга ярдәм итү; (беренче абзац 2019 елның 1 мартындагы 14-ТРЗ номерлы Татарстан Республикасы Законы редакциясендә)
юл эшчәнлеген гамәлгә ашырганда эшләр һәм (яисә) хезмәт күрсәтүләр базарында нәтиҗәле конкуренцияне тәэмин итү;

автомобиль юлларын проектлау, төзү, реконструкцияләү, капиталь ремонтлау, ремонтлау, тоту, файдалану өлкәсендә инвестиция климатын яхшырту.
2 статья. Әлеге Законда кулланыла торган төп төшенчәләр
Әлеге Законда кулланыла торган төп төшенчәләр "Россия Федерациясендә автомобиль юллары һәм юл эшчәнлеге турында һәм Россия Федерациясенең аерым закон актларына үзгәрешләр кертү хакында" 2007 елның 8 ноябрендәге 257-ФЗ номерлы Федераль закондагы (алга таба – Федераль закон)  мәгънәләрдә кулланыла.

3 статья. Автомобиль юлларыннан файдалануга һәм юл эшчәнлеген гамәлгә ашыруга бәйле мөнәсәбәтләрне хокукый җайга салу
Автомобиль юлларыннан файдалануга һәм юл эшчәнлеген гамәлгә ашыруга бәйле мөнәсәбәтләрне хокукый җайга салу федераль законнар һәм Россия Федерациясенең башка норматив хокукый актлары, әлеге Закон һәм Татарстан Республикасының башка норматив хокукый актлары, шулай ук җирле үзидарә органнарының норматив хокукый актлары белән үз вәкаләтләре чикләрендә гамәлгә ашырыла.

4 статья. Автомобиль юлларын классификацияләү

1. Татарстан Республикасы территориясендә урнашкан автомобиль юллары әһәмиятлелегенә бәйле рәвештә түбәндәге төрләргә аерыла:

1) федераль әһәмиятле автомобиль юллары;

2) региональ яисә муниципальара әһәмиятле автомобиль юллары (алга таба – Региональ әһәмияттәге автомобиль юллары);
3) җирле әһәмияттәге автомобиль юллары;

4) хосусый автомобиль юллары.
2. Рөхсәт ителгән файдалану төренә бәйле рәвештә автомобиль юллары гомуми файдаланудагы автомобиль юлларына һәм гомуми булмаган файдаланудагы автомобиль юлларына аерыла.
3. Гомуми файдаланудагы автомобиль юлларына чикләнмәгән затлар даирәсенең транспорт чаралары йөрү өчен билгеләнгән автомобиль юллары керә.
4. Гомуми булмаган файдаланудагы автомобиль юлларына дәүләт хакимиятенең башкарма органнары, җирле администрацияләр (муниципаль берәмлекләрнең башкарма-боеру органнары), физик яки юридик затлар милкендәге, биләвендәге яки файдалануындагы һәм алар тарафыннан бары тик үз ихтыяҗларын йә дәүләт яки муниципаль ихтыяҗларны тәэмин итү өчен файдаланыла торган автомобиль юллары керә. Гомуми булмаган файдаланудагы региональ  әһәмиятле автомобиль юллары исемлеге Татарстан Республикасы Министрлар Кабинеты тарафыннан раслана. Гомуми булмаган файдаланудагы Региональ әһәмияттәге автомобиль юллары исемлегенә гомуми булмаган файдаланудагы федераль әһәмиятле автомобиль юллары һәм аларның участоклары кертелә алмый.

5. Гомуми файдаланудагы автомобиль юлларын гомуми файдаланудагы Региональ әһәмияттәге автомобиль юлларына кертү критерийлары һәм гомуми файдаланудагы Региональ әһәмияттәге автомобиль юллары исемлеге Татарстан Республикасы Министрлар Кабинеты тарафыннан раслана. Гомуми файдаланудагы Региональ әһәмияттәге автомобиль юллары исемлегенә гомуми файдаланудагы федераль әһәмиятле автомобиль юллары һәм аларның участоклары кертелә алмый.

6. Җирлекнең торак пунктлар чикләрендәге гомуми файдаланудагы автомобиль юллары җирлекнең гомуми файдаланудагы җирле әһәмияттәге автомобиль юллары була, гомуми файдаланудагы федераль, Региональ әһәмияттәге автомобиль юллары, хосусый автомобиль юллары моңа керми. 
7. Муниципаль район чикләрендәге гомуми файдаланудагы автомобиль юллары муниципаль районның гомуми файдаланудагы җирле әһәмияттәге автомобиль юллары була, гомуми файдаланудагы федераль, Региональ әһәмияттәге автомобиль юллары, җирлекләрнең гомуми файдаланудагы җирле әһәмияттәге автомобиль юллары, хосусый автомобиль юллары моңа керми. 
8. Шәһәр округы чикләрендәге гомуми файдаланудагы автомобиль юллары шәһәр округының гомуми файдаланудагы җирле әһәмияттәге автомобиль юллары була, гомуми файдаланудагы федераль, Региональ әһәмияттәге автомобиль юллары, хосусый автомобиль юллары моңа керми.
9. Гомуми файдаланудагы хосусый автомобиль юлларына физик яки юридик затлар милкендәге, чикләнмәгән затлар даирәсенең транспорт чаралары йөрүен тыя яисә чикли торган җайланмалар белән җиһазландырылмаган автомобиль юллары керә. Башка хосусый автомобиль юллары гомуми булмаган файдаланудагы хосусый автомобиль юлларына керә.
10. Гомуми файдаланудагы автомобиль юллары алар буенча транспорт чаралары йөрү һәм алардан файдалану шартларына бәйле рәвештә автомагистральләргә, тизлекле автомобиль юлларына һәм гади автомобиль юлларына аерыла. Автомобиль юлларын автомагистральләргә, тизлекле автомобиль юлларына һәм гади автомобиль юлларына кертү критерийлары Федераль законда билгеләнгән.

5 статья. Автомобиль юлларына милекчелек
1. Татарстан Республикасы территориясендә урнашкан автомобиль юллары федераль милектә, Татарстан Республикасы милкендә, муниципаль милектә, шулай ук физик яки юридик затлар милкендә була ала.

2. Татарстан Республикасы Министрлар Кабинеты тарафыннан раслана торган гомуми файдаланудагы Региональ әһәмияттәге автомобиль юллары исемлегенә йә гомуми булмаган файдаланудагы Региональ әһәмияттәге автомобиль юллары исемлегенә кертелгән автомобиль юллары Татарстан Республикасы милкенә керә.

3. Татарстан Республикасы Министрлар Кабинеты тарафыннан раслана торган гомуми файдаланудагы Региональ әһәмияттәге автомобиль юллары исемлегенә йә гомуми булмаган файдаланудагы Региональ әһәмияттәге автомобиль юллары исемлегенә кертелә торган автомобиль юллары Татарстан Республикасы милке була (Татарстан Республикасы милкенә федераль законнарда билгеләнгән тәртиптә тапшырыла).

4. Гомуми файдаланудагы Региональ әһәмияттәге автомобиль юллары исемлегеннән йә гомуми булмаган файдаланудагы Региональ әһәмияттәге автомобиль юллары исемлегеннән төшереп калдырыла торган автомобиль юллары Россия Федерациясе милкенә яки муниципаль милеккә федераль законнарда билгеләнгән тәртиптә тапшырыла.

5. Җирлек милкенә җирлекнең торак пунктлары чикләрендәге гомуми һәм гомуми булмаган файдаланудагы автомобиль юллары керә, федераль, Региональ әһәмияттәге автомобиль юллары, хосусый автомобиль юллары моңа керми.
6. Шәһәр округы милкенә шәһәр округы чикләрендәге гомуми һәм  гомуми булмаган файдаланудагы автомобиль юллары керә, федераль, Региональ әһәмияттәге автомобиль юллары, хосусый автомобиль юллары моңа керми.
7. Муниципаль район милкенә муниципаль район чикләрендәге гомуми һәм гомуми булмаган файдаланудагы автомобиль юллары керә, федераль, Региональ әһәмияттәге автомобиль юллары, җирлекләрнең җирле әһәмияттәге автомобиль юллары, хосусый автомобиль юллары моңа керми.
8. Физик яки юридик затлар милкенә җир законнарында билгеләнгән тәртиптә бирелгән җир кишәрлекләрендә физик яки юридик затлар тарафыннан үз акчалары исәбенә төзелгән автомобиль юллары яки Россия Федерациясе законнары нигезендә шундый затлар милкенә тапшырылган автомобиль юллары керә.
6 статья. Автомобиль юлларының исемнәре һәм идентификация номерлары

1. Гомуми файдаланудагы Региональ әһәмияттәге автомобиль юлларының исемнәре булырга тиеш.
2. Автомобиль юллары исеменең эчтәлеге һәм автомобиль юлларына идентификация номерларын бирү тәртибе федераль законнар белән билгеләнә.

3. Региональ әһәмияттәге автомобиль юлларына исемнәр Татарстан Республикасы башкарма хакимиятенең автомобиль юлларыннан файдалану һәм юл эшчәнлеген гамәлгә ашыру өлкәсендә вәкаләтле органы (алга таба – вәкаләтле орган) тәкъдиме буенча Татарстан Республикасы Министрлар Кабинеты тарафыннан бирелә.

4. Гомуми файдаланудагы җирле әһәмияттәге автомобиль юлларының исемнәре булырга мөмкин, алар, вәкаләтле орган  белән килештереп, җирле үзидарәнең тиешле органы тарафыннан бирелә.

5. Хосусый автомобиль юлларының исемнәре булырга мөмкин, алар мондый автомобиль юлларының милекчеләре  тарафыннан бирелә.

6. Бер үк исемне берничә автомобиль юлына бирү рөхсәт ителми.

7. Автомобиль юлларының идентификация номерлары булырга тиеш. Автомобиль юлларына идентификация номерлары түбәндәгечә бирелә:
1) Региональ әһәмияттәге автомобиль юлларына​ – вәкаләтле орган тарафыннан;

2) җирлекләрнең, муниципаль районнарның һәм шәһәр округларының автомобиль юлларына – җирле үзидарәнең тиешле органнары тарафыннан;
3) хосусый автомобиль юлларына – хосусый автомобиль юллары милекчеләре булган физик яки юридик затлар тарафыннан.

8. Автомобиль юлының идентификация номеры Татарстан Республикасы Министрлар Кабинеты, җирле үзидарә органы тарафыннан тиешле дәрәҗәдә раслана торган региональ, җирле әһәмияттәге автомобиль юллары исемлегендә күрсәтелергә тиеш.

7 статья. Автомобиль юлларының озынлыгын исәпләү

1. Автомобиль юлының озынлыгы башлангыч торак пункттан алып ахыргы торак пунктка кадәр исәпләнә. Торак пункт чикләрендәге автомобиль юлының озынлыгы автомобиль юлының башлангыч ноктасыннан алып ахыргы ноктасына кадәр аның үзәк күчәре буенча исәпләнә.
2. Автомобиль юлының озынлыгын исәпләүнең шартлы башлангыч һәм шартлы ахыргы ноктасы итеп, кагыйдә буларак, түбәндәгеләр кабул ителә:
1) Татарстан Республикасы башкаласында – Казан шәһәрендә Баш почтамт бинасы – Татарстан Республикасы башкаласында – Казан шәһәрендә башлана торган автомобиль юллары өчен;

2) почта элемтәсе оешмасы бүлекчәсе бинасы, дәүләт хакимияте органы яки җирле үзидарә органы бинасы йә торак пункт үзәгендә урнашкан башка бина яки корылма – торак пунктларны тоташтыручы автомобиль юлы өчен;
3) үзара бәйләнгән автомобиль юллары күчәрләренең кисеше – башка автомобиль юлларын үзара тоташтыра торган яки алар янәшәсендәге автомобиль юлы өчен;  
4) географик, тарихи һәм башка объектлар чикләре – күрсәтелгән объектларны тоташтыра торган гомуми файдаланудагы автомобиль юллары өчен.
8 статья. Автомобиль юлларыннан файдалану

1. Гомуми файдаланудагы автомобиль юлларыннан файдалану хокукына, әгәр законнарда башкасы каралмаган булса, физик һәм юридик затлар ия була.
2. Татарстан Республикасында региональ, җирле әһәмияттәге автомобиль юлларыннан файдалану федераль законнар, Россия Федерациясенең башка норматив хокукый актлары, Татарстан Республикасы законнары, Татарстан Республикасы башкарма хакимияте органнарының норматив хокукый актлары, муниципаль хокукый актлар нигезендә гамәлгә ашырыла.

3. Хосусый автомобиль юлларыннан файдалану кагыйдәләре мондый автомобиль юллары милекчеләре яки хуҗалары тарафыннан федераль законнар, Россия Федерациясенең башка норматив хокукый актлары, Татарстан Республикасы законнары, Татарстан Республикасы башкарма хакимияте органнарының норматив хокукый актлары, муниципаль хокукый актлар нигезендә билгеләнә.

9 статья.  Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасының халыкара хезмәттәшлеге

Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасының халыкара хезмәттәшлеге гомумтанылган принципларны һәм халыкара хокук нормаларын,  Россия Федерациясенең халыкара шартнамәләрен һәм Татарстан Республикасы дәүләт хакимияте органнарының чит федератив дәүләтләр, чит дәүләтләрнең административ-территориаль берәмлекләре һәм чит дәүләтләрнең дәүләт хакимияте органнары белән федераль законнар нигезендә төзелгән халыкара һәм тышкы икътисадый багланышларны гамәлгә ашыру турындагы килешүләрне үтәү нигезендә башкарыла.
2 бүлек. Автомобиль юлларына һәм юл эшчәнлегенә идарә итү

10 статья. Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасы Дәүләт Советы вәкаләтләре
Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасы Дәүләт Советы вәкаләтләренә түбәндәгеләр керә:

1) автомобиль юлларыннан файдалану һәм юл эшчәнлеген гамәлгә ашыру өлкәсен законнар белән җайга салу;

2) Региональ әһәмияттәге автомобиль юлларыннан файдалану һәм Региональ әһәмияттәге юлларга карата юл эшчәнлеген гамәлгә ашыру өлкәсендә Татарстан Республикасы законнарының үтәлешен һәм гамәлгә ашырылуын тикшереп тору;
3) законнар нигезендә башка вәкаләтләрне гамәлгә ашыру.
11 статья. Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасы Министрлар Кабинеты вәкаләтләре
Автомобиль юлларыннан файдалану һәм юл эшчәнлеген гамәлгә ашыру өлкәсендә Татарстан Республикасы Министрлар Кабинеты вәкаләтләренә түбәндәгеләр керә:

1) автомобиль юлларыннан файдалану һәм юл эшчәнлеген гамәлгә ашыру өлкәсендә бердәм дәүләт сәясәтен тормышка ашыру;

2) Региональ әһәмияттәге автомобиль юлларын һәм юл эшчәнлеген үстерү һәм камилләштерү өлкәсендә республика максатчан программаларын эшләү, раслау һәм гамәлгә ашыру;
3) Татарстан Республикасы милкендәге автомобиль юллары белән идарә итү һәм эш итү;
4) гомуми файдаланудагы автомобиль юлларын Региональ әһәмияттәге автомобиль юлларына кертү критерийларын раслау;

5) гомуми файдаланудагы Региональ әһәмияттәге автомобиль юллары исемлеген, гомуми булмаган файдаланудагы Региональ әһәмияттәге автомобиль юллары исемлеген раслау;
6) гомуми файдаланудагы Региональ әһәмияттәге автомобиль юлларыннан, әлеге автомобиль юллары участокларыннан түләүле нигездә файдалану һәм андый файдалануны туктату турында карарлар кабул итү; (6 пункт 2011 елның                          18 апрелендәге 12-ТРЗ номерлы Татарстан Республикасы Законы редакциясендә)
61) гомуми файдаланудагы Региональ әһәмияттәге автомобиль юлларында урнашкан парковкаларны (парковка урыннарын) оештыру һәм алардан түләүле нигездә файдалану турында һәм мондый файдалануны туктату турында карарлар кабул итү; (61 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
62) гомуми файдаланудагы Региональ әһәмияттәге автомобиль юлларында урнашкан парковкаларны (парковка урыннарын) оештыру һәм алардан, шул исәптән түләүле нигездә, файдалану тәртибен билгеләү; (62 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
63) гомуми файдаланудагы Региональ әһәмияттәге автомобиль юлларында урнашкан парковкалардан (парковка урыннарыннан) түләүле нигездә файдалану өчен түләү күләмен билгеләү; (63 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
7) гомуми файдаланудагы Региональ әһәмияттәге түләүле автомобиль юлларыннан, әлеге автомобиль юлларының түләүле участокларыннан йөрү, гомуми файдаланудагы Региональ әһәмияттәге автомобиль юлларында урнашкан парковкалардан (парковка урыннарыннан) түләүле нигездә файдалану өчен түләүне исәпләү методикасын һәм аның максималь күләмен билгеләү; (7 пункт 2011 елның 18 апрелендәге 12-ТРЗ, 2012 елның 13 гыйнварындагы 3-ТРЗ номерлы Татарстан Республикасы законнары редакциясендә) 
8) Региональ әһәмияттәге автомобиль юлларын тоту һәм ремонтлау тәртибен билгеләү; 
9) юл эшчәнлеген тәэмин итү һәм Региональ әһәмияттәге автомобиль юлларын үстерү өчен кирәкле җир кишәрлекләрен тартып алу; (9 пункт 2015 елның                       9 апрелендәге 18-ТРЗ номерлы Татарстан Республикасы Законы редакциясендә)
10) Региональ әһәмияттәге автомобиль юллары буйлап хәрәкәтне чикләү, вакытлыча чикләү яки туктату турында карарлар кабул итү;

11) Региональ әһәмияттәге автомобиль юлларына исемнәр бирү;

12) гражданнар оборонасы, мобилизацион әзерләү буенча Россия Федерациясе законнары нигезендә чаралар оештырганда һәм уздырганда автомобиль юлларыннан файдалану, автомобиль юлларында гадәттән тыш хәлләрнең нәтиҗәләрен халыкны һәм территорияләрне гадәттән тыш хәлләрдән саклау өлкәсендә Россия Федерациясе законнары нигезендә бетерү;
13) Региональ әһәмияттәге автомобиль юллары буйлап хәрәкәт иткәндә авыр йөкле транспорт чаралары белән китерелә торган зыян күләмен билгеләү; (13 пункт 2015 елның 9 октябрендәге 81-ТРЗ номерлы Татарстан Республикасы Законы редакциясендә)
14) гомуми файдаланудагы Региональ әһәмияттәге автомобиль юлларына юл сервисы объектларын кушу буенча хезмәтләр күрсәтү бәясен һәм исемлеген билгеләү;

15) Региональ әһәмияттәге автомобиль юлларын капиталь ремонтлауга, ремонтлауга, тотуга финанс чыгымнары нормативларын һәм күрсәтелгән максатларга Татарстан Республикасы бюджеты ассигнованиеләре күләмен исәпләү кагыйдәләрен раслау;
151) региональ әһәмияттәге автомобиль юлларының иминлеген тәэмин итүгә региональ дәүләт күзәтчелеген гамәлгә ашыру тәртибен билгеләү; (151 пункт               2016 елның 7 маендагы 31-ТРЗ номерлы Татарстан Республикасы Законы белән кертелде)
16) законнар нигезендә башка вәкаләтләрне гамәлгә ашыру.
12 статья. Вәкаләтле органның вәкаләтләре
Вәкаләтле органның вәкаләтләренә түбәндәгеләр керә:

1) Региональ әһәмияттәге автомобиль юлларының сакланышын тәэмин итү өчен региональ дәүләт күзәтчелеген гамәлгә ашыру; (1 пункт 2012 елның                                13 гыйнварындагы 3-ТРЗ номерлы Татарстан Республикасы Законы редакциясендә)
2) Региональ әһәмияттәге автомобиль юлларына карата юл эшчәнлеген гамәлгә ашыруны тәэмин итү; 

3) автомобиль юлларына һәм юл эшчәнлегенә идарә итүне оештыру; 
4) Региональ әһәмияттәге автомобиль юлларының техник торышын бәяләүне уздыруны оештыру; 

5) гомуми файдаланудагы Региональ әһәмияттәге автомобиль юлларыннан файдаланучыларны мәгълүмати тәэмин итүне оештыру; 

6) Региональ әһәмияттәге автомобиль юлларын төзүгә, реконструкцияләүгә, капиталь ремонтлауга  законнарда билгеләнгән тәртиптә рөхсәтләр бирү;
7) законнар нигезендә башка вәкаләтләрне гамәлгә ашыру.

13 статья. Автомобиль юлларыннан файдалану һәм юл эшчәнлеген  гамәлгә ашыру өлкәсендә җирле үзидарә органнары вәкаләтләре
Автомобиль юлларыннан файдалану һәм юл эшчәнлеген гамәлгә ашыру өлкәсендә җирле үзидарә органнары вәкаләтләренә түбәндәгеләр керә:

1) җирле әһәмияттәге автомобиль юлларын, шулай ук башкарулары муниципаль берәмлекләр чикләрендә планлаштырыла торган хосусый автомобиль юлларын төзүгә, реконструкцияләүгә яисә капиталь ремонтлауга Россия Федерациясе Шәһәр кодексында билгеләнгән тәртиптә Федераль законның 16 статьясындагы 3 өлешенең 3 – 5 пунктларында күрсәтелгән органнар тарафыннан рөхсәтләр бирү; (1 пункт 2011 елның 18 апрелендәге 12-ТРЗ номерлы Татарстан Республикасы Законы редакциясендә)
11) җирле әһәмияттәге автомобиль юлларының иминлеген тәэмин итүгә муниципаль контрольне гамәлгә ашыру тәртибен билгеләү; (11 пункт 2016 елның               7 маендагы 31-ТРЗ номерлы Татарстан Республикасы Законы белән кертелде)
2) җирле әһәмияттәге автомобиль юлларының сакланышын тәэмин итү өчен муниципаль контрольне гамәлгә ашыру; (2 пункт 2012 елның 13 гыйнварындагы              3-ТРЗ номерлы Татарстан Республикасы Законы редакциясендә)
3) җирле әһәмияттәге автомобиль юлларын үстерү өлкәсендә инвестиция сәясәтенең төп юнәлешләрен эшләү; 

4) гомуми файдаланудагы җирле әһәмияттәге автомобиль юлларыннан, әлеге автомобиль юллары участокларыннан түләүле нигездә файдалану турында һәм андый файдалануны туктату турында карарлар кабул итү; (4 пункт 2011 елның             18 апрелендәге 12-ТРЗ номерлы Татарстан Республикасы Законы редакциясендә)
41) гомуми файдаланудагы җирле әһәмияттәге автомобиль юлларында урнашкан парковкаларны (парковка урыннарын) оештыру һәм алардан түләүле нигездә файдалану турында һәм мондый файдалануны туктату турында карарлар кабул итү; (41 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
42) гомуми файдаланудагы җирле әһәмияттәге автомобиль юлларында урнашкан парковкаларны (парковка урыннарын) оештыру һәм алардан, шул исәптән түләүле нигездә, файдалану тәртибен билгеләү; (42 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
43) гомуми файдаланудагы җирле әһәмияттәге автомобиль юлларында урнашкан парковкалардан (парковка урыннарыннан) түләүле нигездә файдалану өчен түләү күләмен билгеләү; (43 пункт 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
5) гомуми файдаланудагы җирле әһәмияттәге түләүле автомобиль юлларыннан, әлеге автомобиль юлларының түләүле участокларыннан транспорт чаралары йөрү, гомуми файдаланудагы җирле әһәмияттәге автомобиль юлларында урнашкан парковкалардан (парковка урыннарыннан) түләүле нигездә файдалану өчен түләүне исәпләү методикасын һәм аның максималь күләмен билгеләү; (5 пункт 2011 елның 18 апрелендәге 12-ТРЗ, 2012 елның 13 гыйнварындагы 3-ТРЗ номерлы Татарстан Республикасы законнары редакциясендә)
6) гомуми файдаланудагы җирле әһәмияттәге автомобиль юллары исемлеген, гомуми файдалануда булмаган җирле әһәмияттәге автомобиль юллары исемлеген раслау; 

7) җирле әһәмияттәге автомобиль юлларына карата юл эшчәнлеген гамәлгә ашыру;
8) җирле әһәмияттәге автомобиль юллары буйлап авыр йөкле һәм (яисә) эре габаритлы транспорт чаралары хәрәкәтенә Федераль законда билгеләнгән тәртиптә махсус рөхсәт бирү; (8 пункт 2015 елның 9 октябрендәге 81-ТРЗ номерлы Татарстан Республикасы Законы редакциясендә)
9) җирле әһәмияттәге автомобиль юллары буйлап хәрәкәт иткәндә авыр йөкле транспорт чаралары китерә торган зыян күләмен ачыклау; (9 пункт  2015 елның 9 октябрендәге 81-ТРЗ номерлы Татарстан Республикасы Законы редакциясендә)
10) гомуми файдаланудагы җирле әһәмияттәге автомобиль юлларына юл сервисы объектларын кушу буенча хезмәтләр күрсәтү бәясен һәм исемлеген билгеләү; 

11) гражданнар оборонасы, мобилизацион әзерләү буенча Россия Федерациясе законнары нигезендә чаралар оештырганда һәм уздырганда автомобиль юлларыннан файдалану, автомобиль юлларында гадәттән тыш хәлләрнең нәтиҗәләрен халыкны һәм территорияләрне гадәттән тыш хәлләрдән саклау өлкәсендә Россия Федерациясе законнары нигезендә бетерү;
12) гомуми файдаланудагы җирле әһәмияттәге автомобиль юлларыннан файдаланучыларны мәгълүмати тәэмин итү; 

13) җирле әһәмияттәге автомобиль юлларын капиталь ремонтлауга, ремонтлауга, тотуга финанс чыгымнары нормативларын һәм күрсәтелгән максатларга җирле бюджет ассигнованиеләре күләмен исәпләү кагыйдәләрен раслау; 

14) җирле әһәмияттәге автомобиль юлларының бүленгән полосаларын һәм юл буе полосаларын билгеләү һәм алардан файдалану тәртибен урнаштыру;

15) федераль законнар, Татарстан Республикасы законнары белән җирле үзидарә органнары вәкаләтләренә кертелгән башка вәкаләтләрне гамәлгә ашыру.

131 статья. Автомобиль юлларының сакланышын тәэмин итүгә региональ дәүләт күзәтчелеге, муниципаль контроль (статья 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
1. Автомобиль юлларының сакланышын тәэмин итүгә региональ дәүләт күзәтчелеге Татарстан Республикасы Министрлар Кабинеты тарафыннан билгеләнгән тәртиптә гамәлгә ашырыла. 

2. Җирле әһәмияттәге автомобиль юлларының сакланышын тәэмин итүгә муниципаль контроль муниципаль хокукый актларда билгеләнгән тәртиптә гамәлгә ашырыла.

3 бүлек. Юл эшчәнлеге

14 статья. Юл эшчәнлеген планлаштыру

Юл эшчәнлеген планлаштыру территориаль планлаштыру документлары, автомобиль юлларын капиталь ремонтлауга, ремонтлауга, тотуга финанс чыгымнары нормативлары һәм автомобиль юлларының транспорт-эксплуатация торышын бәяләү, озак вакытлы максатчан программалар нигезендә вәкаләтле орган, җирле үзидарә органнары тарафыннан гамәлгә ашырыла. (Статья 2018 елның                 5 мартындагы 5-ТРЗ номерлы Татарстан Республикасы Законы редакциясендә)
15 статья. Автомобиль юлларын проектлау, төзү, реконструкцияләү, капиталь ремонтлау
1. Автомобиль юлларын проектлау, төзү, реконструкцияләү, капиталь ремонтлау Россия Федерациясе Шәһәр төзелеше кодексы һәм Федераль закон нигезендә гамәлгә ашырыла.

2. Татарстан Республикасы территориясендә урнашкан автомобиль юлларын төзүгә, реконструкцияләүгә рөхсәт Россия Федерациясе Шәһәр төзелеше кодексында билгеләнгән тәртиптә түбәндәгечә бирелә: (беренче абзац 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
1) төзү яисә реконструкцияләү ике һәм аннан күбрәк муниципаль берәмлек (муниципаль район, шәһәр округы) территориясендә планлаштырыла торган Региональ әһәмияттәге автомобиль юлларына, шулай ук хосусый автомобиль юлларына карата – вәкаләтле орган тарафыннан; (1 пункт 2012 елның                             13 гыйнварындагы 3-ТРЗ номерлы Татарстан Республикасы Законы редакциясендә)
2) төзү яисә реконструкцияләү җирлек яки шәһәр округы чикләрендә планлаштырыла торган җирлек яки шәһәр округы автомобиль юлларына, шулай ук хосусый автомобиль юлларына карата –  җирлекнең яки шәһәр округының җирле үзидарә органы тарафыннан; (2 пункт 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
3) төзү яисә реконструкцияләү муниципаль  район чикләрендә ике һәм аннан күбрәк җирлек территорияләрендә һәм (яки) авылара территорияләрдә планлаштырыла торган муниципаль районның автомобиль юлларына, шулай ук хосусый автомобиль юлларына карата – муниципаль районның җирле үзидарә органы тарафыннан. (өченче пункт 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
3. Автомобиль юлын эксплуатациягә кертү өчен төзүче автомобиль юлын эксплуатациягә кертүгә рөхсәт бирү турында гариза белән төзелешкә рөхсәт биргән вәкаләтле органга, җирле үзидарә органына турыдан-туры яисә дәүләт хезмәтләре һәм муниципаль хезмәтләр күрсәтүнең күпфункцияле үзәге аша мөрәҗәгать итә. (3 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
16 статья. Автомобиль юлларын тоту һәм ремонтлау
1. Автомобиль юлларын тоту автомобиль юлларының сакланышын тәэмин итү, шулай ук юл хәрәкәтен, шул исәптән автомобиль юлларында транспорт чараларының эзлексез хәрәкәтен һәм мондый хәрәкәт өчен имин шартлар булдыру юлы белән, оештыру максатларында техник регламентлар таләпләре нигезендә гамәлгә ашырыла. Автомобиль юлларын ремонтлау автомобиль юлларында транспорт чараларының эзлексез хәрәкәтен һәм мондый хәрәкәт өчен имин шартлар булдыру, шулай ук автомобиль юлларының сакланышын тәэмин итү максатларында техник регламентлар таләпләре нигезендә гамәлгә ашырыла. (1 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә) 
2. Автомобиль юлларын тоту һәм ремонтлау тәртибе Россия Федерациясе норматив хокукый актлары, Татарстан Республикасы норматив хокукый актлары һәм муниципаль хокукый актлар белән билгеләнә. 

3. Автомобиль юлларын  ремонтлаган очракта автомобиль юллары хуҗалары автомобиль юлларыннан файдаланучыларга мондый ремонтлауның сроклары һәм мөмкин булган әйләнеп узу юллары турында мәгълүмат бирергә тиешләр. 

17 статья. Автомобиль юлларының бүленгән полосалары һәм юл буе полосалары чикләрендә инженерлык коммуникацияләрен салу, яңадан урнаштыру, күчерү, аларны эксплуатацияләү (статья исеме 2012 елның                   13 гыйнварындагы 3-ТРЗ номерлы Татарстан Республикасы Законы редакциясендә)
1. Татарстан Республикасы территориясендә урнашкан автомобиль юлларының бүленгән полосалары һәм юл буе полосалары чикләрендә инженерлык коммуникацияләрен салу, яңадан урнаштыру, күчерү, аларны эксплуатацияләү Федераль законда билгеләнгән тәртиптә гамәлгә ашырыла. (1 өлеш 2012 елның              13 гыйнварындагы 3-ТРЗ номерлы Татарстан Республикасы Законы редакциясендә)
2. Региональ яисә җирле әһәмияттәге автомобиль юлының бүленгән полосасы чикләрендә инженерлык коммуникацияләрен салган, күчергән яисә яңадан урнаштырган очракта төзелешкә рөхсәт тиешле дәрәҗәдә вәкаләтле орган йә бүленгән полоса чикләрендә инженерлык коммуникацияләрен салу, күчерү яисә яңадан урнаштыру планлаштырыла торган автомобиль юлын төзүгә рөхсәт бирергә вәкаләтле аның ведомствосындагы дәүләт учреждениесе, җирле үзидарә органы тарафыннан бирелә. (2 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
3. Автомобиль юлының юл буе полосалары чикләрендә инженерлык коммуникацияләрен салган, күчергән яисә яңадан урнаштырган очракта төзелешкә рөхсәт Россия Федерациясе Шәһәр төзелеше кодексында һәм Федераль законда билгеләнгән тәртиптә  җирле үзидарә органнары тарафыннан бирелә. (3 өлеш           2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
4. Автомобиль юлы хуҗалары, юл хәрәкәте иминлеген тәэмин итү өлкәсендә  тикшереп тору, күзәтчелек итү һәм рөхсәт бирү функцияләрен гамәлгә ашыручы органнар, автомобиль юлларыннан файдалануга бәйле эшчәнлекне гамәлгә ашыручы Татарстан Республикасының махсуслаштырылган дәүләт учреждениесе автомобиль юлларының бүленгән полосалары һәм юл буе полосалары чикләрендә инженерлык коммуникацияләрен проектлау, салу, күчерү яисә яңадан урнаштыру буенча башкарылган эшләрне кабул итүдә законнарда билгеләнгән тәртиптә катнашалар. (4 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
18 статья. Автомобиль юлы башка автомобиль юллары белән кисешкән урыннар һәм автомобиль юлы башка автомобиль юлына кушылган урыннарны төзү, реконструкцияләү, капиталь ремонтлау
1. Автомобиль юлы башка автомобиль юллары белән кисешкән урыннарның (алга таба – кисешкән урыннар) һәм автомобиль юлы башка автомобиль юлына кушылган урыннарның (алга таба – кушылган урыннар) корылмаларын төзү, реконструкцияләү автомобиль юллары хуҗаларының язма ризалыгы белән Россия Федерациясе Шәһәр төзелеше кодексы һәм Федераль закон нигезендә вәкаләтле орган йә үзенә карата кисешү яки кушылу планлаштырыла торган автомобиль юлын төзүгә рөхсәт бирергә вәкаләтле аның ведомствосындагы дәүләт учреждениесе, җирле үзидарә органы тарафыннан бирелә торган рөхсәт булганда рөхсәт ителә. (1 өлеш 2012 елның 13 гыйнварындагы 3-ТРЗ номерлы, 2019 елның 1 мартындагы 14-ТРЗ номерлы Татарстан Республикасы законнары редакциясендә)
2. Региональ һәм җирле әһәмияттәге автомобиль юлларына карата кисешкән урыннарны һәм кушылган урыннарны капиталь ремонтлау, ремонтлау мондый автомобиль юллары хуҗаларының язма ризалыгы булганда рөхсәт ителә. Бу чакта әлеге кисешкән урыннарны һәм кушылган урыннарны ремонтлау эшләрен гамәлгә ашыру тәртибе һәм мондый эшләрнең күләме автомобиль юллары хуҗалары белән килештерелергә тиеш. (2 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
21. Автомобиль юлы хуҗасының әлеге статьяның 1 һәм 2 өлешләрендә күрсәтелгән язма рәвештәге ризалыгында кисешкән урыннарны һәм кушылган урыннарны төзүне, реконструкцияләүне, капиталь ремонтлауны һәм ремонтлауны гамәлгә ашыручы затлар тарафыннан үтәлүе мәҗбүри булган техник таләпләр һәм  шартлар (алга таба әлеге статьяда – үтәлүе мәҗбүри булган техник таләпләр һәм  шартлар) булырга тиеш. (21 өлеш 2011 елның 18 апрелендәге 12-ТРЗ номерлы Татарстан Республикасы Законы белән кертелде)
3. Хосусый автомобиль юлларына карата кисешкән урыннарны һәм кушылган урыннарны капиталь ремонтлау, ремонтлау мондый автомобиль юллары милекчеләренең язма ризалыгы булганда рөхсәт ителә. Бу чакта әлеге кисешкән урыннарны һәм кушылган урыннарны ремонтлау эшләрен гамәлгә ашыру тәртибе һәм мондый эшләрнең күләме автомобиль юллары милекчеләре белән килештерелергә тиеш. (3 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
31. Автомобиль юлы хуҗасының әлеге статьяның 1, 2 һәм 3 өлешләрендә күрсәтелгән язма ризалыгы йә аны бирүдән дәлилләп баш тартуы автомобиль юлы хуҗасы тарафыннан мондый ризалыкны бирү турында гариза кергән көннән алып 30 календарь көннән дә соңга калмыйча бирелә. (31 өлеш 2018 елның 11 апрелендәге  21-ТРЗ номерлы Татарстан Республикасы Законы белән кертелде)
32. Автомобиль юлы хуҗасының әлеге статьяның 1 һәм 2 өлешләрендә күрсәтелгән язма ризалыгын бирү тәртибе һәм аны бирү өчен кирәкле документлар исемлеге түбәндәгеләр тарафыннан билгеләнә:

1) вәкаләтле орган тарафыннан – региональ әһәмияттәге автомобиль юлларына карата;

2) җирле үзидарә органнары тарафыннан – җирле әһәмияттәге автомобиль юлларына карата.
(32 өлеш 2018 елның 11 апрелендәге  21-ТРЗ номерлы Татарстан Республикасы Законы белән кертелде)
4. Гомуми файдаланудагы автомобиль юлларына кушыла торган автомобиль юллары, гомуми файдаланудагы автомобиль юлларына керү юллары, гомуми файдаланудагы автомобиль юлларыннан чыгу юллары кушылган урыннан башлап үлчәме техник регламентларда билгеләнгән үлчәмнән ким булмаган арада каты өслекле булырга тиеш. 

5. Кисешкән урыннарны һәм кушылган урыннарны төзүне, реконструкцияләүне, капиталь ремонтлауны, ремонтлауны килештергәндә автомобиль юллары хуҗалары мондый кисешкән урыннарны һәм кушылган урыннарны төзүне, реконструкцияләүне, капиталь ремонтлауны, ремонтлауны планлаштыручы затларга автомобиль юлларын планлаштырыла торган реконструкцияләү, капиталь ремонтлау турында һәм аларны реконструкцияләү, капиталь ремонтлау сроклары хакында хәбәр итәргә тиеш. 
6. Кисешкән урыннарны һәм кушылган урыннарны төзү, реконструкцияләү, капиталь ремонтлау, ремонтлау чыгымнары, шул исәптән юл хәрәкәте иминлеген тәэмин итүгә, су җибәрүгә һәм техник регламентларда билгеләнгән башка таләпләрне үтәүгә бәйле өстәмә эшләрне башкару чыгымнары, кисешкән урыннарны яки кушылган урыннарны үз мәнфәгатьләрендә төзүне, реконструкцияләүне, капиталь ремонтлауны, ремонтлауны  гамәлгә ашыручы затларга төшә. 
7. Кисешкән урыннарны һәм кушылган урыннарны төзүне, реконструкцияләүне, капиталь ремонтлауны яки ремонтлауны әлеге статьяның 1 – 3 өлешләрендә күрсәтелгән килешүсез, төзелешкә рөхсәтсез яисә үтәлүе мәҗбүри булган техник таләпләрне һәм шартларны бозган килеш гамәлгә ашыручы затлар дәүләт төзелеш күзәтчелеген гамәлгә ашыручы орган һәм (яисә) автомобиль юллары хуҗалары таләбе буенча әлеге эшләрне башкаруны туктатырга, үз белдекләре белән төзелгән корылмаларны, бүтән объектларны сүтәргә һәм автомобиль юлларын башлангыч хәленә китерергә тиеш. Әлеге таләпләрне үтәүдән баш тарткан очракта, автомобиль юллары хуҗалары төзелгән кисешкән урыннарны яисә кушылган урыннарны юк итү эшләрен башкаралар, киләчәктә чыгымнарны әлеге корылмаларны һәм бүтән объектларны законсыз төзүдә гаепле затлар исәбеннән Россия Федерациясе законнары нигезендә компенсациялиләр. (7 өлеш 2011 елның 18 апрелендәге 12-ТРЗ номерлы Татарстан Республикасы Законы редакциясендә)
19 статья. Автомобиль юлларының тимер юллар белән кисешүе
1. Автомобиль юллары тимер юллар белән кисешкән урыннарны бер дәрәҗәдә (алга таба – тимер юл аша  чыгу урыннары) һәм төрле дәрәҗәләрдә урнаштыруда Россия Федерациясе законнары нигезендә гамәлгә ашырыла. 
2. Гомуми файдаланудагы тимер юл транспорты инфраструктурасы хуҗалары һәм гомуми файдалануда булмаган тимер юллар хуҗалары тимер юл транспорты турындагы Россия Федерациясе законнары белән билгеләнгән таләпләр нигезендә тимер юл аша чыгу урыннарын тимер юл транспорты, шулай ук транспорт чаралары һәм юл хәрәкәтендә башка катнашучылар иминлеген тәэмин итү өчен билгеләнгән җайланмалар белән җиһазларга, тимер юл аша чыгу урыннары чикләрендә урнашкан автомобиль юллары участокларын (шлагбаумга кадәр яисә, шлагбаум булмаганда, транспорт чарасы хәрәкәт итү юлы буенча иң якын рельстан ун метр арада) карап тотарга тиеш. (2 өлеш 2011 елның 18 апрелендәге 12-ТРЗ, 2016 елның 3 октябрендәге 80-ТРЗ номерлы, 2019 елның 1 мартындагы 14-ТРЗ номерлы Татарстан Республикасы законнары редакциясендә)
3. Автомобиль юллары хуҗалары тимер юл аша чыгу урыннарында юл хәрәкәте иминлеген тәэмин итәрлек җайланмалар урнаштыруны гомуми файдаланудагы тимер юл транспорты инфраструктурасы хуҗаларыннан һәм гомуми файдалануда булмаган тимер юллар хуҗаларыннан таләп итәргә хокуклы, шулай ук юл корылмалары тимер юл буйлап хәрәкәт итүгә куркыныч тудырган очракларда, тимер юллар хуҗалары таләбе буенча чаралар күрергә тиеш. (3 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
4. Гомуми файдаланудагы тимер юл транспорты инфраструктурасы хуҗалары гомуми файдаланудагы тимер юлларда урнашкан тимер юл аша чыгу урыннарын аларны узу кагыйдәләрен бозуны теркәү өчен фотога һәм кинога төшерү, видеога яздыру функцияләре булган автомат режимда эшләүче махсус техник чаралар белән җиһазларга тиеш. Гомуми файдаланудагы тимер юлларда урнашкан тимер юл аша чыгу урыннарын фотога һәм кинога төшерү, видеога яздыру функцияләре булган автомат режимда эшләүче махсус техник чаралар белән җиһазлау, әлеге махсус техник чараларга хезмәт күрсәтүне тәэмин итү, шулай ук  күрсәтелгән махсус техник чаралар ярдәмендә ачыкланган тимер юл аша чыгу урыннарын узу кагыйдәләрен бозу турындагы мәгълүматны дәүләт тикшереп торуы (күзәтчелеге) органнарына тапшыру Россия Федерациясе Хөкүмәте билгеләгән тәртиптә гамәлгә ашырыла. (4 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)
20 статья. Автомобиль юлларын юл сервисы объектлары белән тәэмин итү, стационар сәүдә объектларын автомобиль юлларына кушу таләпләре
(статья исеме 2018 елның 11 апрелендәге 21-ТРЗ номерлы Татарстан Республикасы Законы редакциясендә)
1. Автомобиль юлларын юл хәрәкәтендә катнашучыларга хезмәт күрсәтү өчен хәрәкәт итү юлы буенча юл сервисы объектлары белән төзекләндерелә.
2. Автомобиль юлының бүленгән полосасы чикләрендә юл сервисы объектларын урнаштыру территорияне планлаштыру документациясе һәм техник регламентлар таләпләре нигезендә гамәлгә ашырылырга тиеш. 
3. Автомобиль юлының юл буе полосалары чикләрендә юл сервисы объектларын урнаштыру автомобиль юлы хуҗасының язма ризалыгы булганда рөхсәт ителә. 
4. Автомобиль юлын юл сервисы объектлары белән тәэмин итү юл хәрәкәте иминлеге шартларын, шулай ук автомобиль юлын һәм андагы корылмаларны һәм бүтән объектларны эксплуатацияләүнең һәм карап тотуның билгеләнгән кагыйдәләрен начарайтырга тиеш түгел. 
5. Региональ йә җирле әһәмияттәге автомобиль юлының бүленгән полосасы чикләрендә урнаштырыла торган юл сервисы объектларын төзү, реконструкцияләү очракларында төзелешкә рөхсәт Россия Федерациясе Шәһәр төзелеше кодексында билгеләнгән тәртиптә тиешле дәрәҗәдә вәкаләтле орган йә мондый объектларны төзү, реконструкцияләү планлаштырылган автомобиль юлының бүленгән полосасы чикләрендә автомобиль юлы төзелешенә рөхсәт бирергә вәкаләтле аның ведомствосындагы дәүләт учреждениесе, җирле үзидарә органы тарафыннан бирелә. (5 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
6. Автомобиль юлының юл буе полосалары чикләрендә юл сервисы объектларын төзү, реконструкцияләү очракларында төзелешкә рөхсәт Россия Федерациясе Шәһәр төзелеше кодексында һәм Федераль законда билгеләнгән тәртиптә җирле үзидарә органнары тарафыннан бирелә. (6 өлеш 2012 елның                   13 гыйнварындагы 3-ТРЗ номерлы Татарстан Республикасы Законы редакциясендә)
7. Юл сервисы объектлары транспорт чараларын куеп тору урыннары һәм аларның тукталышы өчен урыннар, шулай ук автомобиль юлыннан шуларга килә алуны тәэмин итә торган, күчеш-тизлек полосалары белән җиһазландырылган һәм юл хәрәкәте иминлеген тәэмин итәрлек итеп төзекләндерелгән керү, чыгу һәм килеп кушылу урыннары белән төзекләндерелергә тиеш. (7 өлеш 2018 елның 11 апрелендәге 21-ТРЗ номерлы Татарстан Республикасы Законы редакциясендә)

8.  Транспорт чараларын куеп тору урыннарын һәм аларның тукталышы өчен урыннарны, юл сервисы объектларының автомобиль юлына керү, чыгу һәм килеп кушылу урыннарын, шулай ук күчеш-тизлек полосаларын төзү, реконструкцияләү, капиталь ремонтлау, ремонтлау һәм карап тоту  юл сервисы объекты хуҗасы тарафыннан яисә аның исәбеннән гамәлгә ашырыла. Юл сервисы объектларының автомобиль юлына килеп кушылу урыннарын реконструкцияләү, капиталь ремонтлау һәм ремонтлау автомобиль юлы хуҗасының язма ризалыгы булганда рөхсәт ителә. Бу ризалыкта юл сервисы объектларының автомобиль юлларына кушылган  урыннарын реконструкцияләүне, капиталь ремонтлауны һәм  ремонтлауны гамәлгә ашыручы затлар тарафыннан үтәлүе мәҗбүри булган техник таләпләр һәм шартлар (алга таба әлеге статьяда – үтәлүе мәҗбүри булган техник таләпләр һәм шартлар)  булырга тиеш. (8 өлеш 2011 елның 18 апрелендәге 12-ТРЗ номерлы, 2018 елның 11 апрелендәге 21-ТРЗ номерлы  Татарстан Республикасы законнары редакциясендә)
81. Юл сервисы объектларын төзүне, реконструкцияләүне, капиталь ремонтлауны яисә юл сервисы объектларының автомобиль юлларына кушылган  урыннарын реконструкцияләүне, капиталь ремонтлауны һәм ремонтлауны төзелешкә рөхсәтсез, әлеге статьяның 8 өлешендә каралган рөхсәтсез яисә үтәлүе мәҗбүри булган техник таләпләрне һәм  шартларны бозган килеш гамәлгә ашыручы затлар дәүләт төзелеш күзәтчелеген гамәлгә ашыруга вәкаләтле орган һәм (яисә)  автомобиль юллары хуҗалары таләбе буенча юл сервисы объектларын төзүне, реконструкцияләүне, капиталь ремонтлауны яисә юл сервисы объектларының автомобиль юлларына кушылган урыннарын реконструкцияләүне, капиталь ремонтлауны һәм  ремонтлауны туктатырга, законсыз корылган корылмаларны, бүтән объектларны сүтәргә һәм  автомобиль юлларын башлангыч халәтенә китерергә тиеш. Күрсәтелгән таләпләрне үтәүдән баш тарткан очракта,  автомобиль юллары хуҗалары юл сервисының корылган объектларын яисә кушылган  урыннарны юк итү эшләрен, шушы эшләрне башкаруга киткән чыгымнарны мондый объектларны, корылмаларны законсыз коруда гаепле затлар исәбеннән  киләчәктә компенсацияләп, Россия Федерациясе законнары нигезендә гамәлгә ашыралар. (81 өлеш 2011 елның 18 апрелендәге 12-ТРЗ номерлы Татарстан Республикасы Законы редакциясендә)
9. Юл сервисы объектларын автомобиль юлына китереп кушу хезмәтләрен күрсәткән өчен юл сервисы объектын автомобиль юлына кушу турында автомобиль юлы хуҗасы белән төзелә торган шартнамә нигезендә түләү алына. 
10. Юл сервисы объектларын региональ, җирле әһәмияттәге автомобиль юлларына китереп кушу хезмәтләрен күрсәткән өчен түләү килеп кушылу турындагы шартнамә буенча күрсәтелә торган хезмәтләрнең тиешле дәрәҗәдә Татарстан Республикасы Министрлар Кабинеты, җирле үзидарә органы тарафыннан билгеләнгән хакыннан һәм күләменнән чыгып исәпләнелә. 
11. Юл сервисы объектларын автомобиль юлына китереп кушу турындагы шартнамә төзегәндә автомобиль юлы хуҗасы үзләре белән мондый шартнамә төзелә торган затларга автомобиль юлларын планлаштырыла торган реконструкцияләү, капиталь ремонтлау турында һәм реконструкцияләүне, капиталь ремонтлауны гамәлгә ашыру сроклары турында хәбәр итәргә тиеш.
12. Әлеге статьяның 7 – 11 өлешләре нигезләмәләре автомобиль юлларына кушыла торган, гомуми мәйданы ун мең квадрат метрдан артык булган стационар сәүдә объектларына карата кулланыла. (12 өлеш 2018 елның 11 апрелендәге 21-ТРЗ номерлы Татарстан Республикасы Законы белән кертелде)

21 статья. Автомобиль юлларын мобилизацион әзерләү
1. Автомобиль юлларын мобилизацион әзерләү аларның сугыш вакытында файдалануга әзерлеген тәэмин итү максатында Россия Федерациясе законнары нигезендә автомобиль юллары хуҗалары тарафыннан гамәлгә ашырыла. 
2. Региональ әһәмияттәге автомобиль юлларына карата автомобиль юлларын мобилизацион әзерләүне оештыру һәм тәэмин итү – вәкаләтле орган тарафыннан, ә җирле әһәмияттәге автомобиль юлларына карата җирле үзидарә органнары тарафыннан гамәлгә ашырыла. 
22 статья. Юл эшчәнлеген гамәлгә ашырганда әйләнә-тирә мохитне саклау

Юл эшчәнлеген гамәлгә ашыручы затлар әлеге эшчәнлекне гамәлгә ашырганда әйләнә-тирә мохитне саклау өлкәсендәге законнар таләпләрен үтәргә тиеш. 

4 бүлек. Автомобиль юлларын урнаштыру өчен билгеләнгән җир кишәрлекләреннән файдалану үзенчәлекләре
23 статья. Юл эшчәнлеген тәэмин итү өчен җир кишәрлекләре

1. Юл эшчәнлеген тәэмин итү максатларында законнар нигезендә түбәндәгеләр өчен җир кишәрлекләре бирелергә мөмкин:
1) автомобиль юлларын урнаштыру;

2) юл сервисы объектларын, юл эшчәнлеген гамәлгә ашыру өчен билгеләнгән объектларны, эчке эшләр органнарының стационар постларын урнаштыру;

3) автомобиль юлларының бүленгән полосаларын билгеләү.

2. Юл эшчәнлеген тәэмин итү өчен җир кишәрлекләре Россия Федерациясенең һәм Татарстан Республикасының җир, шәһәр төзелеше, экология, санитария турындагы һәм бүтән законнары нигезендә, шулай ук аларның максатчан билгеләнеше һәм файдалануга рөхсәт ителүе нигезендә файдаланылырга тиеш. 
24 статья. Автомобиль юлларын урнаштыру өчен җир кишәрлекләре бирү

1. Автомобиль юлларын урнаштыру өчен дәүләт яки муниципаль милектәге җир кишәрлекләрен бирү җир турындагы законнар һәм Федераль закон нигезендә гамәлгә ашырыла. 
2. Татарстан Республикасы милкендәге яисә дәүләт милке чикләнмәгән җир кишәрлекләрен Региональ әһәмияттәге автомобиль юлларын урнаштыру өчен бирү Татарстан Республикасы Министрлар Кабинеты тарафыннан гамәлгә ашырыла.

25 статья. Автомобиль юлларының бүленгән полосасы 
1. Региональ әһәмияттәге автомобиль юлының бүленгән полосасы чикләре территорияне планлаштыру документациясе нигезендә билгеләнә. Автомобиль юлларын һәм (яисә) юл сервисы объектларын урнаштыру өчен билгеләнгән территорияне планлаштыру документациясен әзерләү әлеге объектларны урнаштыру өчен җир бүлү нормаларын исәпкә алып гамәлгә ашырыла. 
2. Автомобиль юлын төзегән (реконструкцияләгән) очракта региональ, җирле әһәмияттәге автомобиль юлының бүленгән полосасын урнаштыру өчен йә гамәлдәге автомобиль юлының бүленгән полосасы чикләрен билгеләү өчен кирәкле яңа җир кишәрлекләре булдырганда һәм булганнарын тәртипкә китергәндә җир корылышын үткәрүне оештыру вәкаләтле орган йә заказчы функцияләрен гамәлгә ашыручы яисә оператив идарәсендә автомобиль юлы булган аның ведомствосындагы дәүләт учреждениесе, җирле үзидарә органы тарафыннан тәэмин ителә. 
3. Автомобиль юлының бүленгән полосасы чикләрендә Федераль законның  25 статьясындагы 3 өлешендә күрсәтелгән эшләрне башкару һәм хуҗалык эшчәнлеге төрләре тыела. 
4. Автомобиль юлының бүленгән полосасы чикләрендә юл сервисы объектларын урнаштыру, реклама конструкцияләрен урнаштыру һәм эксплуатацияләү өчен билгеләнгән җир кишәрлекләре шул объектларны урнаштыру өчен гражданнарга яисә юридик затларга бирелергә мөмкин.  Автомобиль юлының бүленгән полосасы чикләрендә юл сервисы объектларын урнаштыру, реклама конструкцияләрен урнаштыру һәм эксплуатацияләү өчен билгеләнгән җир кишәрлекләренә карата, Федераль законда каралган үзенчәлекләрне исәпкә алып, граждан законнарында һәм җир законнарында билгеләнгән тәртиптә хосусый сервитутлар билгеләү рөхсәт ителә. Региональ, җирле әһәмияттәге автомобиль юлының бүленгән полосасы чикләрендә юл сервисы объектларын урнаштыру, реклама конструкцияләрен урнаштыру һәм эксплуатацияләү өчен җир кишәрлекләре тиешенчә Татарстан Республикасы башкарма хакимиятенең җир һәм мөлкәт мөнәсәбәтләре өлкәсендәге вәкаләтле органы, җирле үзидарә органнары тарафыннан законнар нигезендә бирелә. (4 өлеш 2012 елның 13 гыйнварындагы 3-ТРЗ номерлы Татарстан Республикасы Законы редакциясендә)
41. Гражданнарның яисә юридик затларның юл сервисы объектларын төзү, реконструкцияләү, капиталь ремонтлау, аларны эксплуатацияләү, реклама конструкцияләрен урнаштыру һәм эксплуатацияләү максатларында хосусый сервитут шартларында, инженерлык коммуникацияләрен салу, күчерү, яңадан урнаштыру, аларны эксплуатацияләү максатларында гавами сервитут шартларында автомобиль юлларының (хосусый автомобиль юлларыннан тыш) бүленгән полосасы чикләрендә җир кишәрлекләреннән файдалануы федераль законнарда билгеләнгән тәртиптә рөхсәт ителә. (41 өлеш 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
42. Хосусый автомобиль юлларының бүленгән полосалары чикләрендәге җир кишәрлекләренә карата граждан законнары һәм җир законнары нигезендә сервитутлар билгеләнергә мөмкин. (42 өлеш 2012 елның 13 гыйнварындагы 3-ТРЗ номерлы Татарстан Республикасы Законы белән кертелде)
5. Региональ әһәмияттәге автомобиль юлларының бүленгән полосаларын билгеләү һәм алардан файдалану тәртибе Татарстан Республикасы Министрлар Кабинеты тарафыннан билгеләнә.

26 статья. Автомобиль юлларының юл буе полосалары
1. Юл буе полосалары, торак пунктлар чикләрендә урнашкан автомобиль юлларыннан тыш, автомобиль юлларының барлык категорияләре өчен билгеләнә. 
2. Региональ, җирле әһәмияттәге автомобиль юлларының юл буе полосаларын билгеләү турындагы яисә мондый юл буе полосаларын үзгәртү турындагы карар тиешле дәрәҗәдә вәкаләтле орган, җирле үзидарә органы тарафыннан кабул ителә. (2 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
3. Хосусый автомобиль юлларының юл буе полосаларын билгеләү турындагы яки мондый юл буе полосаларын үзгәртү турындагы карар түбәндәгечә кабул ителә: (беренче абзац 2019 елның 1 мартындагы 14-ТРЗ номерлы Татарстан Республикасы Законы редакциясендә)
1) ике һәм аннан да күбрәк муниципаль берәмлекләр (муниципаль районнар, шәһәр округлары) территорияләрендә урнашкан яки төзелешләрен гамәлгә ашыру ике һәм аннан да күбрәк муниципаль берәмлекләр (муниципаль районнар, шәһәр округлары) территорияләрендә планлаштырылган хосусый автомобиль юлларына карата – вәкаләтле орган тарафыннан;
2) җирлек, шәһәр округы чикләрендә урнашкан яки төзелешләрен гамәлгә ашыру җирлек, шәһәр округы чикләрендә планлаштырылган хосусый автомобиль юлларына карата – җирлекнең, шәһәр округының җирле үзидарә органы тарафыннан;
3) муниципаль район чикләрендә ике һәм аннан да күбрәк җирлек һәм (яки) җирлекара территорияләрдә урнашкан яки төзелешләрен гамәлгә ашыру муниципаль район чикләрендә ике һәм аннан да күбрәк җирлек һәм (яки) җирлекара территорияләрдә планлаштырылган хосусый автомобиль юлларына карата – муниципаль районның җирле үзидарә органы тарафыннан.

4. Региональ, җирле әһәмияттәге автомобиль юлларының юл буе полосаларын билгеләү турында яки мондый юл буе полосаларын үзгәртү турында карар кабул иткән орган Федераль законның 26 статьясындагы 5 өлешендә билгеләнгән тәртиптә җирле үзидарәнең тиешле органына хәбәр итә. (4 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
5. Үз көчен югалтты. – 2019 елның 1 мартындагы 14-ТРЗ номерлы Татарстан Республикасы Законы
6. Региональ, җирле әһәмияттәге автомобиль юлларының юл буе полосалары чикләрен билгеләү автомобиль юллары хуҗалары тарафыннан алар исәбеннән башкарыла. 
7. Автомобиль юлының юл буе полосалары чикләрендә капиталь төзелеш объектларын, юл эшчәнлеген гамәлгә ашыру өчен билгеләнгән объектларны, юл сервисы объектларын төзү, реконструкцияләү, реклама корылмаларын, мәгълүмат такталарын һәм күрсәткечләрне урнаштыру автомобиль юлы хуҗасының язма ризалыгы булганда гына рөхсәт ителә. Бу ризалыкта автомобиль юлының юл буе полосалары чикләрендә мондый объектлар төзүне, реконструкцияләүне, реклама конструкцияләре, мәгълүмат такталары һәм  күрсәткечләр куюны гамәлгә ашыручы затлар тарафыннан үтәлүе мәҗбүри булган техник таләпләр һәм  шартлар (алга таба әлеге статьяда – үтәлүе мәҗбүри булган техник таләпләр һәм  шартлар)  булырга тиеш. (7 өлеш 2011 елның 18 апрелендәге 12-ТРЗ номерлы Татарстан Республикасы Законы редакциясендә)
71. Автомобиль юлларының юл буе полосалары чикләрендә капиталь төзелеш объектларын, юл эшчәнлеген гамәлгә ашыру өчен билгеләнгән объектларны, юл сервисы объектларын төзүне, реконструкцияләүне, реклама конструкцияләре, мәгълүмат такталары һәм  күрсәткечләр куюны төзелешкә рөхсәтсез (күрсәтелгән объектларны төзү яисә реконструкцияләү өчен төзелешкә рөхсәт бирү таләп ителгән очракта), әлеге статьяның 7 яисә 72 өлешендә каралган килешүсез яисә үтәлүе мәҗбүри булган техник таләпләрне һәм  шартларны бозган килеш гамәлгә ашыручы затлар дәүләт төзелеш күзәтчелеген гамәлгә ашыруга вәкаләтле орган һәм (яисә)  автомобиль юллары хуҗалары таләбе буенча капиталь төзелеш объектларын төзүне, реконструкцияләүне, реклама конструкцияләре, мәгълүмат такталары һәм  күрсәткечләр куюны туктатырга, законсыз корылган объектларны һәм   корылмаларны сүтәргә һәм автомобиль юлларын башлангыч халәтенә китерергә тиеш. Мондый таләпләрне үтәүдән баш тарткан очракта,  автомобиль юллары хуҗалары корылган объектларны яисә корылмаларны юк итү эшләрен, шушы эшләрне башкаруга киткән чыгымнарны күрсәтелгән объектларны, корылмаларны законсыз коруда гаепле затлар исәбеннән киләчәктә компенсацияләп, Россия Федерациясе законнары нигезендә гамәлгә ашыралар. (71 өлеш 2011 елның                     18 апрелендәге 12-ТРЗ номерлы Татарстан Республикасы Законы белән кертелде, (2019 елның 1 мартындагы 14-ТРЗ номерлы Татарстан Республикасы Законы редакциясендә)
72. Капиталь төзелеш объектын урнаштыру өчен территорияне планлаштыру документларын әзерләү таләп ителгән очракта, мондый объектны автомобиль юлының юл буе полосасы чикләрендә урнаштыру күздә тотылган территорияне планлаштыру документлары расланганчы, алар автомобиль юлының хуҗасы белән килештерелә. Бу ризалыкта мәҗбүри үтәлергә тиешле техник таләпләр һәм шартлар күрсәтелергә тиеш. Автомобиль юлының юл буе полосасы чикләрендә объектны төзүгә, реконструкцияләүгә әлеге статьяның 7 өлеше нигезендә ризалык алу таләп ителми. (71 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)

73. Капиталь төзелеш объектын автомобиль юлының юл буе полосасы чикләрендә урнаштыру күздә тотылган территорияне планлаштыру документлары белән автомобиль юлының юл буе полосасы чикләрендә әлеге статьяның                  7 өлешендә каралган объектны төзүгә, реконструкцияләүгә ризалык бирү турында яисә мондый объектны төзүне, реконструкцияләүне, территорияне планлаштыру документларын килештерүдән баш тарту хакында хәбәрнамә автомобиль юлының хуҗасы тарафыннан шундый объектны автомобиль юлының юл буе полосасы чикләрендә төзүгә, реконструкцияләүгә ризалык бирү турында яисә капиталь төзелеш объектын автомобиль юлының юл буе полосасы чикләрендә урнаштыру күздә тотылган территорияне планлаштыру документларын килештерү хакында гариза белән мөрәҗәгать иткән затка әлеге гариза кергән көннән алып утыз көн эчендә җибәрелә. Мондый объектны төзүне, реконструкцияләүне, территорияне планлаштыру документларын килештерүдән баш тарту турындагы хәбәрнамәдә мондый баш тартуның барлык сәбәпләре дә күрсәтелергә тиеш. (73 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)

74. Автомобиль юлларының юл буе полосалары чикләрендә әлеге статьяның 7 өлешендә каралган объектны төзүне, реконструкцияләүне, капиталь төзелеш объектын автомобиль юлларының юл буе полосалары чикләрендә урнаштыру күздә тотылган территорияне планлаштыру документларын килештерүдән баш тарту Федераль законның 26 статьясындагы 84 өлешендә билгеләнгән нигезләрдә рөхсәт ителә. (74 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)
8. Региональ әһәмияттәге автомобиль юлларының юл буе полосаларын билгеләү һәм алардан файдалану тәртибе Татарстан Республикасы Министрлар Кабинеты тарафыннан билгеләнә.

5 бүлек. Автомобиль юлларыннан файдалану үзенчәлекләре
27 статья. Транспорт чаралары хәрәкәтен чикләү 

1. Автомобиль юллары буйлап транспорт чаралары хәрәкәтен вакытлыча чикләү яки туктату – Федераль законның 30 статьясындагы 1 өлешендә каралган очракларда, торак пунктлар чикләре эчендәге региональ, җирле әһәмияттәге  автомобиль юлларына карата халыкара спорт чараларын уздыру чорында да билгеләнергә мөмкин. (1 өлеш 2013 елның 11 апрелендәге 27-ТРЗ номерлы Татарстан Республикасы Законы редакциясендә)
2. Автомобиль юллары буйлап транспорт чаралары хәрәкәтен вакытлыча чикләү яки туктату турындагы карар түбәндәгечә кабул ителә:

1) Региональ әһәмияттәге автомобиль юллары буенча – Татарстан Республикасы Министрлар Кабинеты тарафыннан;
2) җирле әһәмияттәге автомобиль юллары буенча – җирле үзидарә органнары тарафыннан.

21. Региональ, җирле әһәмияттәге автомобиль юллары буйлап транспорт чаралары хәрәкәтен вакытлыча чикләү яисә туктату Татарстан Республикасы Министрлар Кабинеты тарафыннан билгеләнгән тәртиптә гамәлгә ашырыла.                 (21 өлеш 2012 елның 13 гыйнварындагы 3-ТРЗ номерлы Татарстан Республикасы Законы белән кертелде) 

3. Транспорт чараларының юл хәрәкәтен вакытлыча чикләү яки туктату турындагы карар кабул итүче органнар хәрәкәтне оештыру буенча, шул исәптән әйләнеп үтү юлларын булдыру юлы белән, чаралар күрергә тиеш. 
4. Автомобиль юлы буйлап хәрәкәтне вакытлыча чикләү яки туктату турындагы карар кабул ителгән очракта, аның хуҗасы автомобиль юлыннан файдаланучыларга транспорт чаралары хәрәкәтен мондый чикләүнең яки туктатуның сроклары турында һәм әйләнеп үтү юлыннан файдалану мөмкинлеге турында хәбәр итәргә тиеш. 

28 статья. Автомобиль юллары буйлап авыр йөкле һәм (яисә) эре габаритлы транспорт чарасы хәрәкәте (статья 2015 елның 9 октябрендәге 81-ТРЗ номерлы Татарстан Республикасы Законы редакциясендә)
1. Автомобиль юллары буйлап эре габаритлы транспорт чарасы, шулай ук   массасы йөк белән яисә йөксез һәм (яисә) күчәренә йөкләнеше транспорт чарасының рөхсәт ителә торган массасыннан һәм (яисә) күчәргә рөхсәт ителә торган йөкләнештән ике проценттан артык булган авыр йөкле транспорт чарасы хәрәкәте, корал белән үзйөрешле транспорт чаралары, Россия Федерациясе Хәрби Көчләренең корал, хәрби техника һәм хәрби мөлкәт ташуны гамәлгә ашыручы хәрби техника, транспорт чаралары хәрәкәтеннән тыш, Федераль законның                    31 статьясында билгеләнгән тәртиптә бирелә торган махсус рөхсәт булганда рөхсәт ителә. (1 өлеш 2016 елның 7 маендагы 31-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән махсус рөхсәт бирү түбәндәгечә гамәлгә ашырыла: 

1) вәкаләтле органның үзе йә ул вәкаләт биргән ведомство буйсынуындагы оешмалар тарафыннан – авыр йөкле һәм (яисә) эре габаритлы транспорт чарасы маршруты, маршруты өлеше региональ әһәмияттәге автомобиль юллары буйлап, мондый автомобиль юлларының участоклары буйлап, ике һәм аннан да күбрәк муниципаль берәмлекләр (муниципаль районнар, шәһәр округлары) территорияләрендә урнашкан җирле әһәмияттәге автомобиль юллары буйлап узган очракта, күрсәтелгән транспорт чарасы маршруты Татарстан Республикасы чикләрендә узу һәм маршрут, маршрут өлеше федераль әһәмияттәге автомобиль юллары, мондый автомобиль юлларының участоклары буйлап узмау шарты белән;

2) муниципаль районның җирле үзидарә органының үзе йә ул вәкаләт биргән ведомство буйсынуындагы оешма тарафыннан – авыр йөкле һәм (яисә) эре габаритлы транспорт чарасы маршруты, маршруты өлеше муниципаль районның җирле әһәмияттәге автомобиль юллары буйлап, муниципаль район чикләрендәге ике һәм аннан да күбрәк җирлекләр территорияләрендә урнашкан җирле әһәмияттәге автомобиль юллары буйлап узган һәм федераль, региональ әһәмияттәге автомобиль юллары, мондый автомобиль юлларының участоклары буйлап узмаган очракта;

3) җирлекнең җирле үзидарә органының үзе йә ул вәкаләт биргән ведомство буйсынуындагы оешма тарафыннан – авыр йөкле һәм (яисә) эре габаритлы транспорт чарасы маршруты, маршруты өлеше җирлекнең җирле әһәмияттәге автомобиль юллары буйлап узган очракта, күрсәтелгән транспорт чарасы маршруты шушы җирлек чикләрендә узу һәм маршрут, маршрут өлеше муниципаль районның федераль, региональ, җирле әһәмияттәге автомобиль юллары, мондый автомобиль юлларының участоклары буйлап узмау шарты белән;

4) шәһәр округының җирле үзидарә органының үзе йә ул вәкаләт биргән ведомство буйсынуындагы оешма тарафыннан – авыр йөкле һәм (яисә) эре габаритлы транспорт чарасы маршруты, маршруты өлеше шәһәр округының җирле әһәмияттәге автомобиль юллары буйлап узган һәм федераль, региональ әһәмияттәге автомобиль юллары, мондый автомобиль юлларының участоклары буйлап узмаган очракта;

5) автомобиль юлы милекчесе тарафыннан – авыр йөкле һәм (яисә) эре габаритлы транспорт чарасы маршруты хосусый автомобиль юлы буйлап узган очракта.

3. Әлеге статьяның 2 өлешендәге 1 – 4 пунктларында каралган очракларда әлеге статьяның 1 өлешендә күрсәтелгән махсус рөхсәт биргән өчен салымнар һәм җыемнар турындагы Россия Федерациясе законнары нигезендә дәүләт пошлинасы түләнә.

4. Әлеге статьяның 1 өлешендә күрсәтелгән махсус рөхсәт бирүне гамәлгә ашыручы орган авыр йөкле һәм (яисә) эре габаритлы транспорт чарасы маршрутын мондый маршрут уза торган автомобиль юллары хуҗалары белән, ә Россия Федерациясе хөкүмәте тарафыннан билгеләнгән рөхсәт ителгән габаритлар ике проценттан арткан очракта, федераль башкарма хакимиятнең юл хәрәкәте иминлеген тәэмин итү өлкәсендәге тикшереп тору, күзәтчелек һәм рөхсәт бирү функцияләрен гамәлгә ашыруга вәкаләтле органының тиешле бүлекчәләре белән дә килештерә. Авыр йөкле һәм (яисә) эре габаритлы транспорт чарасы хәрәкәте өчен автомобиль юлларының аерым участокларын ныгыту яисә килештерелгән маршрут чикләрендә автомобиль юлларын һәм алар белән кисешә торган корылмаларны, инженерлык коммуникацияләрен төзекләндерү буенча махсус чаралар күрү таләп ителгән очракларда, федераль башкарма хакимиятнең юл хәрәкәте иминлеген тәэмин итү өлкәсендәге тикшереп тору, күзәтчелек һәм рөхсәт бирү функцияләрен гамәлгә ашыруга вәкаләтле органының тиешле бүлекчәләре белән килештерү үткәрелә. Авыр йөкле һәм (яисә) эре габаритлы транспорт чараларының даими маршрутларын билгеләү рөхсәт ителә. Авыр йөкле һәм (яисә) эре габаритлы транспорт чарасы маршрутын килештергән өчен түләү алу рөхсәт ителми.

5. Авыр йөкле транспорт чаралары хуҗалары мондый транспорт чарасы китерәчәк зыянны Федераль закон нигезендә билгеләнгән тәртиптә каплыйлар.

6. Авыр йөкле һәм (яисә) эре габаритлы транспорт чарасы хәрәкәте өчен автомобиль юлларының техник торышын бәяләү, аларны ныгыту яисә автомобиль юлларын, аларның участокларын, шулай ук автомобиль юлы белән кисешә торган корылмаларны һәм инженерлык коммуникацияләрен төзекләндерү буенча махсус чаралар күрү таләп ителгән очракларда, үз мәнфәгатьләрендә күрсәтелгән транспорт чарасында ташулар гамәлгә ашырыла торган зат, әлеге статьяның                  1 өлешендә каралган махсус рөхсәт алганчы, мондый бәяләүне гамәлгә ашыручы һәм шушы чараларны күрүче юридик затларга һәм индивидуаль эшкуарларга әлеге бәяләүне гамәлгә ашыру һәм мондый чараларны күрү чыгымнарын каплый.

7. Авыр йөкле транспорт чарасы күчәренә йөкләнеш транспорт чарасы күчәренә рөхсәт ителә торган йөкләнештән ике проценттан арткан, ләкин                    10 проценттан артмаган очракта, мондый транспорт чарасының билгеләнгән даими маршрут буенча хәрәкәтенә махсус рөхсәт, шул исәптән электрон рәвештә дә, гадиләштерелгән тәртиптә бирелә. Күрсәтелгән махсус рөхсәтне гадиләштерелгән тәртиптә бирүне гамәлгә ашыручы вәкаләтле орган, хосусый автомобиль юлы милекчесе әлеге махсус рөхсәтне бирү турындагы гариза теркәлгән көннән бер эш көне дәвамында мөрәҗәгать итүчегә авыр йөкле транспорт чарасы китерә торган зыянны каплау хисабына түләү күләмен җиткерәләр. 

8. Әлеге статьяның 7 өлешендә күрсәтелгән даими маршрутны билгеләү өчен нигез булып күчәргә рөхсәт ителә торган йөкләнешләрдән 10 проценттан һәм аннан артык булган авыр йөкле транспорт чарасы хәрәкәтенә алдагы 12 ай эчендә бирелгән махсус рөхсәтләр тора.
9. Әлеге статьяның 2 өлешендә күрсәтелгән вәкаләтле орган һәм җирле үзидарә органнары билгеләгән даими маршрутлар исемлекләре күрсәтелгән органнарның “Интернет” мәгълүмат-телекоммуникация челтәрендәге рәсми сайтларында урнаштырыла.
10. Махсус рөхсәт авыр йөкле транспорт чарасы китерә торган зыянны каплау хисабына түләү кертү расланган көннән бер көннән да артык булмаган вакытта бирелергә тиеш.
6 бүлек. Автомобиль юлларын проектлауны, төзүне, реконструкцияләүне, капиталь ремонтлауны, ремонтлауны һәм карап тотуны финанслау 

29 статья. Региональ әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту буенча Татарстан Республикасының чыгым йөкләмәләрен финанс белән тәэмин итү

1. Региональ әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту Татарстан Республикасының чыгым йөкләмәләре булып тора. 
2. Региональ әһәмияттәге автомобиль юлларын капиталь ремонтлау, ремонтлау һәм карап тоту чыгымнарын планлаштыру Региональ әһәмияттәге автомобиль юлларын капиталь ремонтлауга, ремонтлауга һәм карап тотуга финанс чыгымнары нормативларын һәм аларны техник регламентлар таләпләренә туры китерү кирәклеген исәпкә алып билгеләнә торган икътисадый нигезләнгән чыгымнар нигезендә гамәлгә ашырыла. 
Региональ әһәмияттәге автомобиль юлларын капиталь ремонтлау, ремонтлау һәм карап тоту чыгымнарын формалаштыру нормативлары һәм күрсәтелгән максатларга Татарстан Республикасы бюджеты ассигнованиеләрен исәпләү кагыйдәләре Татарстан Республикасы Министрлар Кабинеты тарафыннан раслана.
3. Региональ әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту буенча Татарстан Республикасының чыгым йөкләмәләрен финанс белән тәэмин итү бюджет турындагы законнарда каралган тәртиптә гамәлгә ашырыла торган бюджетара трансфертлар рәвешендә федераль бюджет акчалары исәбеннән гамәлгә ашырылырга мөмкин. 
4. Региональ әһәмияттәге автомобиль юлларын проектлау, төзү, реконструкцияләү, капиталь ремонтлау һәм карап тоту чыгымнары заем чаралары һәм закон белән тыелмаган башка финанслау чыганаклары исәбеннән, шул исәптән концессия килешүләре турындагы законнарда каралган тәртиптә һәм шартларда юридик һәм физик затлар акчалары исәбеннән финансланырга мөмкин. 
30 статья. Җирле әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту буенча муниципаль берәмлекләрнең чыгым йөкләмәләрен финанс белән  тәэмин итү

1. Җирле әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту җирле бюджетлар акчалары исәбеннән гамәлгә ашырыла. 

2. Җирле әһәмияттәге автомобиль юлларын капиталь ремонтлау, ремонтлау һәм карап тоту чыгымнарын планлаштыру җирле әһәмияттәге автомобиль юлларын капиталь ремонтлауга, ремонтлауга һәм карап тотуга финанс чыгымнары нормативларын һәм аларны техник регламентлар таләпләренә туры китерү кирәклеген исәпкә алып билгеләнә торган икътисадый нигезләнгән чыгымнар нигезендә гамәлгә ашырыла. 

Җирле әһәмияттәге автомобиль юлларын капиталь ремонтлау, ремонтлау һәм карап тоту чыгымнарын формалаштыру нормативлары һәм әлеге максатларга җирле бюджет ассигнованиеләрен исәпләү кагыйдәләре муниципаль хокукый актлар белән раслана.

3. Җирле әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту буенча муниципаль берәмлекнең чыгым йөкләмәләрен финанс белән тәэмин итү бюджет турындагы законнарда каралган тәртиптә бюджетара трансфертлар бирү рәвешендә башка бюджетлар акчалары исәбеннән гамәлгә ашырылырга мөмкин.
4. Җирле әһәмияттәге автомобиль юлларын проектлау, төзү, реконструкцияләү, капиталь ремонтлау, ремонтлау һәм карап тоту чыгымнары заем чаралары һәм закон белән тыелмаган башка финанслау чыганаклары исәбеннән, шул исәптән концессия килешүләре турындагы законнарда каралган тәртиптә һәм шартларда юридик һәм физик затлар акчалары исәбеннән финансланырга мөмкин.
31 статья. Хосусый автомобиль юлларын проектлауга, төзүгә, реконструкцияләүгә, капиталь ремонтлауга, ремонтлауга һәм карап тотуга бәйле чыгымнарны финанслау (статья 2019 елның 1 мартындагы 14-ТРЗ номерлы Татарстан Республикасы Законы редакциясендә)
1. Хосусый автомобиль юлларын проектлау, төзү төзүчеләр акчалары һәм Россия Федерациясе законнарында тыелмаган башка чыганаклар исәбеннән гамәлгә ашырыла.

2. Хосусый автомобиль юлларын реконструкцияләү, капиталь ремонтлау, ремонтлау һәм карап тоту аларның хуҗалары акчалары һәм Россия Федерациясе законнарында тыелмаган бүтән чыганаклар исәбеннән гамәлгә ашырыла. 
7 бүлек. Түләүле автомобиль юлларыннан һәм түләүле участоклары булган автомобиль юлларыннан файдалану (бүлек исеме 2011 елның                           18 апрелендәге 12-ТРЗ номерлы Татарстан Республикасы Законы редакциясендә)
32 статья. Автомобиль юлыннан яисә автомобиль юлы участогыннан түләүле нигездә файдалану турындагы карар (статья 2011 елның 18 апрелендәге 12-ТРЗ номерлы Татарстан Республикасы Законы редакциясендә)
 Автомобиль юлыннан яисә автомобиль юлы участогыннан түләүле нигездә файдалану турындагы карар түбәндәгеләр тарафыннан кабул ителә:

гомуми файдаланудагы Региональ әһәмияттәге автомобиль юлына яисә шундый автомобиль юлы участогына карата Татарстан Республикасы Министрлар Кабинеты тарафыннан;

 гомуми файдаланудагы җирле әһәмияттәге автомобиль юлына яисә шундый автомобиль юлы участогына карата җирле үзидарә органы тарафыннан;

гомуми файдаланудагы хосусый автомобиль юлына яисә шундый автомобиль юлы участогына карата мондый автомобиль юлы милекчесе тарафыннан;

дәүләти-хосусый партнерлык турында килешү, муниципаль-хосусый партнерлык хакында килешү хосусый автомобиль юлына карата төзелгән очракта,  гавами партнер тарафыннан. (Бишенче абзац 2019 елның 1 мартындагы 14-ТРЗ номерлы Татарстан Республикасы Законы белән кертелде) 

33 статья. Түләүле автомобиль юлларыннан яисә автомобиль юлларының түләүле участокларыннан файдалану (статья 2011 елның 18 апрелендәге 12-ТРЗ номерлы Татарстан Республикасы Законы редакциясендә)
1. Татарстан Республикасы территориясендә гомуми файдаланудагы түләүле автомобиль юлларыннан яисә мондый автомобиль юлларының түләүле участокларыннан файдалану Федераль законда билгеләнгән тәртиптә гамәлгә ашырыла.

2. Гомуми файдаланудагы  Региональ әһәмияттәге түләүле автомобиль юллары, гомуми файдаланудагы Региональ әһәмияттәге автомобиль юлларының түләүле участоклары буйлап транспорт чаралары йөргән өчен түләүдән түбәндәгеләр азат ителә:

1) Федераль  законның 41 статьясындагы 1 өлешендә санап үтелгән транспорт чаралары категорияләре һәм  түләүле автомобиль юлларыннан файдаланучылар категорияләре;

2) махсус яктылык сигналлары бирү җайланмалары белән җиһазландырылган һәм  юл эшчәнлеген гамәлгә ашыру өчен файдаланыла торган махсус транспорт чаралары.

3. Региональ, җирле әһәмияттәге гомуми файдаланудагы түләүле автомобиль юллары, мондый автомобиль юлларының түләүле участоклары буйлап транспорт чаралары йөрүне оештыру буенча хезмәтләр күрсәтү кагыйдәләре тиешенчә Татарстан Республикасы Министрлар Кабинеты, җирле үзидарә органнары тарафыннан раслана. (3 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
31. Транспорт чаралары региональ, җирле әһәмияттәге гомуми файдаланудагы түләүле автомобиль юлларыннан, мондый автомобиль юлларының түләүле участокларыннан (шул исәптән автомобиль юлының түләүле участогы аерым ясалма юл корылмасыннан гыйбарәт булса да) йөргән өчен түләүне исәпләү методикасы, концессия килешүләре нигезендә төзелгән һәм (яисә) реконструкцияләнгән региональ, җирле әһәмияттәге гомуми файдаланудагы  түләүле автомобиль юлларыннан, мондый автомобиль юлларының түләүле участокларыннан (шул исәптән автомобиль юлының түләүле участогы аерым ясалма юл корылмасыннан гыйбарәт булса да) тыш, тиешенчә Татарстан Республикасы Министрлар Кабинеты, җирле үзидарә органы тарафыннан раслана. (31 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)

32. Транспорт чаралары региональ, җирле әһәмияттәге гомуми файдаланудагы түләүле автомобиль юлларыннан, мондый автомобиль юлларының түләүле участокларыннан (шул исәптән автомобиль юлының түләүле участогы аерым ясалма юл корылмасыннан гыйбарәт булса да) йөргән өчен түләүнең максималь күләме, концессия килешүләре нигезендә төзелгән һәм (яисә) реконструкцияләнгән региональ, җирле әһәмияттәге гомуми файдаланудагы түләүле автомобиль юлларыннан, мондый автомобиль юлларының түләүле участокларыннан (шул исәптән автомобиль юлының түләүле участогы аерым ясалма юл корылмасыннан гыйбарәт булса да) тыш, тиешенчә Татарстан Республикасы Министрлар Кабинеты, җирле үзидарә органы тарафыннан раслана. (32 өлеш 2019 елның 1 мартындагы     14-ТРЗ номерлы Татарстан Республикасы Законы белән кертелде)

33. Транспорт чаралары концессия килешүләре нигезендә төзелгән һәм (яисә) реконструкцияләнгән региональ, җирле әһәмияттәге гомуми файдаланудагы түләүле автомобиль юлларыннан, мондый автомобиль юлларының түләүле участокларыннан (шул исәптән автомобиль юлының түләүле участогы аерым ясалма юл корылмасыннан гыйбарәт булса да) йөргән өчен түләүнең максималь күләме концессия килешүләре турындагы законнарда билгеләнгән тәртиптә кабул ителә торган концессия килешүе төзү хакында карар белән билгеләнә һәм тиешенчә Татарстан Республикасы Министрлар Кабинеты, җирле үзидарә органы тарафыннан билгеләнгән иң чик күләмнән артык була алмый. (33 өлеш 2019 елның 1 мартындагы 14-ТРЗ номерлы Татарстан Республикасы Законы белән кертелде)
4. Татарстан Республикасы Министрлар Кабинеты, җирле үзидарә органнары тиешенчә региональ әһәмиятле, җирле әһәмияттәге түләүле автомобиль юлы яисә  түләүле участоклары булган  автомобиль юлы буйлап ташламалы йөрү хокукын түләүле автомобиль юлыннан яисә автомобиль юлының түләүле участогыннан файдаланучыларның аерым категорияләренә, шулай ук транспорт чараларының аерым категорияләренә бирү турында карар кабул итәргә хокуклы.

5. Түләүле автомобиль юлы яисә түләүле участоклары булган  автомобиль юлы хуҗасы, автомобиль юлыннан яисә автомобиль юлы участокларыннан түләүле нигездә файдалану турындагы карар белән каралган очракта, түләүле автомобиль юлыннан яисә автомобиль юлының түләүле участокларыннан  файдаланучыларның аерым категорияләрен, түләүле автомобиль юлы яисә автомобиль юлының түләүле участоклары буйлап ташламалы йөрү яисә түләү алмыйча гына йөрү хокукы бирелә торган транспорт чаралары категорияләрен өстәмә рәвештә билгеләргә хокуклы. 
34 статья. Концессия килешүләре, дәүләти-хосусый партнерлык турында килешүләр, муниципаль-хосусый партнерлык хакында килешүләр нигезендә түләүле автомобиль юлларын һәм түләүле участоклары булган автомобиль юлларын төзү, реконструкцияләү һәм алардан файдалану
(статья 2011 елның 18 апрелендәге 12-ТРЗ номерлы, 2019 елның 1 мартындагы 14-ТРЗ номерлы Татарстан Республикасы законнары редакциясендә)

1. Түләүле автомобиль юлларын яисә түләүле участоклары булган  автомобиль юлларын төзү, реконструкцияләү һәм алардан файдалану, Федераль законга һәм концессия килешүләре турындагы законнарга таянып, концессия килешүләре, шулай ук, Федераль законга һәм дәүләти-хосусый партнерлык, муниципаль-хосусый партнерлык хакындагы законнарга таянып, дәүләти-хосусый партнерлык турында килешүләр, муниципаль-хосусый партнерлык хакында килешүләр нигезендә гамәлгә ашырылырга мөмкин.

2. Транспорт чаралары түләүле автомобиль юлыннан яисә автомобиль юлының түләүле участогыннан йөргән өчен түләүнең максималь күләмен билгели торган концессия килешүенең, дәүләти-хосусый партнерлык турында килешүнең, муниципаль-хосусый партнерлык хакында килешүнең шарты үзгәртелә алмый, моңа  концессия килешүенең, дәүләти-хосусый партнерлык турында килешүнең, муниципаль-хосусый партнерлык хакында килешүнең гамәлдә булу срогы дәвамында Россия Федерациясе законнары, Татарстан Республикасы законнары, җирле үзидарә органнарының норматив хокукый актлары белән концессионерның хәлен концессия килешүе, дәүләти-хосусый партнерлык турында килешү, муниципаль-хосусый партнерлык хакында килешү төзегән вакытта ул исәп тотканнан сизелерлек дәрәҗәдә мәхрүм итү юлы белән начарайта торган нормалар билгеләнү очраклары керми. 

3. Әлеге статьяның 2 өлешендә каралган очракларда, транспорт чаралары түләүле автомобиль юлыннан яисә автомобиль юлының түләүле участогыннан йөргән өчен түләүнең максималь күләмен билгели торган концессия килешүенең, дәүләти-хосусый партнерлык турында килешүнең, муниципаль-хосусый партнерлык хакында килешүнең шарты концессия килешүе, дәүләти-хосусый партнерлык турында килешү, муниципаль-хосусый партнерлык хакында килешү якларының үзара ризалыгы белән түбәндәгеләрнең карары нигезендә үзгәртелергә мөмкин:

1) концедент, гавами партнер Татарстан Республикасы булса, Татарстан Республикасы Министрлар Кабинеты;

2) концедент, гавами партнер муниципаль берәмлек булса, җирле үзидарә         органы.

4. Законнарда башкасы каралмаган булса, Татарстан Республикасы исеменнән концедент, гавами партнер буларак вәкаләтле орган эш йөртә.
8 бүлек. Автомобиль юллары һәм юл эшчәнлеге турында законнарны бозган өчен җаваплылык

35 статья. Автомобиль юллары һәм юл эшчәнлеге турында законнарны бозган өчен җаваплылык

1. Автомобиль юллары һәм юл эшчәнлеге турында законнарны бозган затлар Россия Федерациясе законнарында билгеләнгән очракларда һәм  тәртиптә законнар нигезендә граждан-хокукый, административ, җинаяти һәм бүтәнчә җаваплы булалар.
2. Автомобиль юлларыннан файдалану һәм юл эшчәнлеген гамәлгә ашыру өлкәсендәге дәүләт хакимияте органнары яки җирле үзидарә органнары яки шушы органнарның вазыйфаи затлары гамәлләренә (гамәл кылмавына) гражданнар һәм юридик затлар тарафыннан суд тәртибендә, ә законнарда каралган очракларда административ тәртиптә дәгъва белдерелергә мөмкин. (2 өлеш 2019 елның 1 мартындагы 14-ТРЗ номерлы Татарстан Республикасы Законы редакциясендә)
9 бүлек. Әлеге Законның  үз көченә керүе

36 статья. Әлеге Законның  үз көченә керүе

Әлеге Закон рәсми басылып чыккан көненнән соң 10 көн узгач үз көченә керә. 

Татарстан Республикасы

Президенты

